
Tiervâpuáttim 
uápásmuđ aldaluándu 
elleid

T aan vihko iššijn tun peesah uápásmuđ aldaluándu elleid. Tun oopah 
tubdâđ luándust iälusteijee elleešlaajâid já uápásmuuh siämmást 
luánduellei navccáid, moh motomin sättih orroođ viehâ olâttitten-uv.  

Ulmuu toimâ vaaigut luándun maaŋgânáál. Tain vihkoin tun oopah, 
maht tun puávtáh išediđ luánduelleid vaijeeđ pyerebeht.

Puoh elleeh láá 
mávsuliih 

M ij ulmuuh lep elleeh, aaibâs tego kisáh, pennuuh teikkâ 
ovdâmerkkân kyeleh já lodeh.    

Puoh ellein lii kuittâg jieijâs tehálâš rooli maailmist. Jyehi ellee 
haalijd anneeđ huolâ alnestis já uđâgijnis nuuvt pyereest ko máttá. 

Maaŋgah luánduelleeh láá uáli uceh, nuuvt ete taid illá huámmáš. Uásán 
ellein vist lii älkkee kiddiđ huámmášume. Uási tain sättih leđe mii mielâst 
polâttetteeh.

Ellee stuárudâh tâi olgohäämi ij vaaigut toos, maht tot feeree maailm. 
Ovdâmerkkân uárrei já vuorâččâsân poovčâst vaarâ siämmáá ennuv, jis toh 
povčâgittev jyelgis. Kuohtuuh poollâv, jis taid paldeet, já kuábás-uv lii pyeri 
mielâst, jis tain lii pyeri orroođ.

Luándust tarbâšuvvo-
jeh maaŋgâlágáneh 
cevzimtááiđuh 

S uomâst tälviv lii koolmâs já keessiv liegâs, nuuvt ete tääbbin iälusteijee 
elleeh kalgeh cevziđ sehe kolmâ já kume šooŋâst.   

Ovdâmerkkân äimisäpligeh viettih täälvi oijâgâsâst piäjustis, 
kuobžah uáđih tälvinaharijd já njuámmil molso tuurhâs ivne vielgâdin täälvi 
ááigán. Siämmáá suujâst ellei uđâgeh šaddeh kiđđuv, ko luándust álgá leđe 
tuárvi liegâs já čuovvâd, já luándust lii raavvâd uđâgáid.

Luándu lii luánduellee päikki. Tondiet lii tehálâš mušteđ, ete luándust 
jottee elleid kalga tipteđ eelliđ ráávhust. Luándust iälusteijee elleid ij 
uážu kuoskâđ ige taid uážu lojodiđ. Meiddei laahâ kiäldá luánduellee 
väldim jielâhin.

Ko luánduvárásâš 
ellee lammâšuvá, te 
olmooš ferttee 
išediđ  

J is tun kaavnah 
luándust lammâšum 
ellee, te muštâl tast 

rävisulmui. Rävisolmooš 
ferttee orniđ iše ellei.  
 
Iše já ravvuuh 
lammâšum 
luánduvárásij ellei 
tiipšon kávnojeh tääbbin: 
sey.fi/luonnonelaimet. 

Pargopittá: Printtii loddekove, ivnii já kiddii tom laasân

PARGOPITTÁ: Räähti lasâheervâ luudij torvon

Jis lodde ij huámmáš laasâ, te tot sáttá kirdeđ laasâ njeigâ já 
lammâšuđ. Maŋgii lodde virkosmuvá suoččâm maŋa, mutâ motomin tot 
puáhtá lammâšuđ viärráht-uv. 

Tom, ete lodeh syečih laasâ njeigâ, puáhtá estiđ kevttimáin lasâliijnijd. 
Jis lasâliijneh iä lah, te laasân puáhtá kiddiđ heervâ, mii iššeed luudijd 
huámmášiđ laasâ. Rähtiđ oovtâst heervâ, mon puáhtá kiddiđ laasân.

Čohčuv elleeh 
ráhtádâteh táálván  

L uánduelleid lii hitruu čuávvuđ pirrâ ive. Čohčuv puáhtá čuávvuđ 
ovdâmerkkân luudij varrimpargoid já keččâđ tom, maht šiljo luándu já 
elleeh ráhtádâteh täälvi puátimân. 

PARGOPITTÁ: Čohčâmokke miäcán

Vyelgiđ čohčâmookán miäcán. Čuávvuđ, magarijd elleid tij uáinivetteđ 
mohe ääigi já magarijd ellei piervâlijd já aassâmpaaihijd tij 
kavnâvetteđ. Luuhâđ, mon ennuv elleeh láá já čäälliđ lovoid pajas. 
Huámmášiđ, ete puoh elleeh, maid uáinivetteđ mohe ääigi, láá teháliih 
aiccâmušah, lâiba tot talle kutkâ teikkâ šiljomuorâ alne ruŋkesteijee 
vuorâččâs. 

PARGOPITTÁ: Uápist mievri tälvipiäjun 

Täälvist cevzim váátá 
ennuv ročomuš  

T älviv luándu jaskood, tastko maaŋgah elleeh uáđih tälvinaharijd, 
viettih täälvi oijâgâsâst tâi värrejeh mäddiláá. Toh čuággih ovdil 
tälvinaharijd ennuv väriraavvâd, amas toid šoddâđ nelgi tälvinaharij 

ääigi. Uárreeh vist vyerkkejeh ennuv purrâmuš täälvi várás.

PARGOPITTÁ: Ovtâstit luodâid olmâ ellei

PARGOPITTÁ: Luoddâmokke

Vyelgiđ oovtâst uánihis mookán aldaluándun. Uuccâđ ellei luodâid. 
Kii kávná enâmustáá luodâid? Tubdâvetteđ-uv, mon ellee luoddâ 
tot lii? Huám. luodâi kavnâm lii älkkeemus talle, ko olgon lii tuárvi 
muotâ.

Luudij piemmâm lii 
tärhis hommá 

S tuorrâ uási Suomâ luudijn värrejeh táálván mäddiláá. Uási luudijn vist 
pääcih Suomân tálvástâllâđ. Ovdâmerkkân pyeidicissááš já lädikuávs-
ká láá tagareh lodeh, moh uáinojeh šiljoin pirrâ ive.  

Vâi lodeh cevzih kuhes täälvist, maaŋgah ulmuuh fäälih toid purrâmuš 
tälviv. Kannat kuittâg leđe tärkki, ko piämmá luudijd.

Jis tun piemah luudijd, mušte täid aašijd: 

•	 Ko ohtii aalgât piemmâm, te tom kalga juátkiđ ubâ täälvi.
•	 Piemmâmsaje kalga čurgiđ merikoskâsávt. Tälvipurrâmuššân luddijd 

heivejeh korâttemes piäivááräsisiemâneh, pähkineh sehe pyeidi. Leibi ij 
soovâ luddijd.

•	 Käävpist ostum pyeidipááluin kannat väldiđ viermi meddâl, tastko lode 
jyelgi sáttá surruđ viärmán já lodde sáttá lammâšuđ.

•	 Luudijd kannat piemmâđ tuše täälvi ääigi. Lodeuđâgááh tarbâšeh tiivrijd 
purâmuššân. Puástu raavvâd puáhtá tovâttiđ ovdâmerkkân uđâgái ovdá-
nemhemâdâsâid. 



10

Luándu koccáá kiđđuv  

T alle ko kuhes tälvi lii lappâd, maaŋgâin luánduellein lii huáppu. Tääl 
lii äigi kavnâđ ennuv purrâmuš, molsođ tälvisoksâm kesisoksâmân já 
ráhtádâttâđ čiivgâi šoddâmân já uđâgái čolgâmân.  

Ko muotâ suddá, eromâšávt kaavpugijn já luodâi roobdâin iteh ulmui 
enâmân leggistem roskeh. Roskeh láá luándun já luánduelleid varâliih. 
Tain piäsá luándun maŋgâ háitulii amnâs. Elleeh sättih jurdeđ ruuskijd 
purâmuššân já puurrâđ taid. Ton lasseen elleeh sättih surruđ ruskijd. 
Ruuskijd kannat ain nuurrâđ já tuálvuđ roskeliitán.

PARGOPITTÁ: Mii ij kuulâ luándun?

Merkkii ruossáin tiiŋgâid, moh iä kuulâ luándun.

Kiđđâ lii uđâgij äigi  

S tuárráámus uási luánduellei uđâgijn šaddeh kiđđuv. Elleid ferttee 
adeliđ pessimráávhu, ađai taid ij uážu hemâdiđ. Mudoi ellei eenih iä 
tuostâ tipšođ uđâgijdis já läälliđ monijdis. 

PARGOPITTÁ: Šluubbukuáivi muttoo cuobbun

Cuobbuuh láá rievdeeliegâsvuođâliih elleeh, main lii herkis liške. Toh 
vyeiŋih sehe kiäppáin já liškijn. Cuobbuu liške taarbâš lahtâvuođâ, vâi 
tot tuáimá. 

Cuobbuu eellim álgá cuábuikoođoost. Cuobbuuh kođeh tooláá 
kiđđuv, ko jieŋah láá suddâm. Tastmaŋa maneh já uđâgeh ovdáneh 
já šaddeh čääsist. Keessiv uđâgeh kuárŋuh enâmân já vyelgih uđđâ 
kuávloid. 

Numerist cuobbuu ovdánemmuddoid rievtis oornigist. Mast cuobbuu 
eellim álgá? Maggaar cuábuiuuđâg lii kiđđuv, keesi aalgâst, nabai 
loppâkeesi? 

Keessiv eellim tiättoo 
jyehi saajeest  

K eessiv luándust lii ennuv purrâmuš, já eellim tiättoo jyehi saajeest. 
Elleeh mákkojeh taggaar šiljoost, mii ij tipšuu liijkás ennuv. 
Ovdâmerkkân čurgâdin čuoppum sino lii maŋgáid elleid tego ääpi, 

kost ij lah masa ollágin purrâmuš iäge syejipääihih. Nijtto, kost šaddeh ennuv 
šadoh, sáttá leđe mii ulmui uáinust epičurgâd, mut luánduelleid tot lii uáli 
šiev piirâs: niijtost lii ennuv purrâmâš, já čiäváh-uv láá valjeest.

Ekosysteem uccâ toorjâcageh 

T iivrijn lii keessiv eromâš tehálâš rooli. Uási tain lii eres šlaajâi 
purrâmuš, uási tain vist kavjejeh šaddoid. Tivrešlaajah láá maailmist 
paijeel miljovn, ađai paijeel peeli puoh elleešlaajâin láá tivreh. 

Tivreh, eevnih já motomin maaŋgah eres-uv elleeh sättih orroođ mii 
mielâst kiksen teikkâ joba polâttetten. Puoh tiivrijn lii kuittâg tehálâš toimâ 
luándust.

Lase pargopittáid tun kaavnah neetist (suomâkielân)!

PARGOPITTÁ: Ivnii kove

Viärdádâllâđ eellimpirrâsijd já suogârdiđ, magareh elleeh kyevti uáli 
ereslágán pirrâsist pyehtih eelliđ. Ivnii kove.

PARGOPITTÁ: Ovtâstit noomâ rievtis loodán

PARGOPITTÁ: Loddeboŋŋam

Vyelgiđ šiiljon já čuávvuđ šiljo luudijd 10 miinut ääigi. Luuhâđ, mon 
ennuv luudijd kaavnâid. Mon stuárusiih lodeh lijjii? Nabai mon ivná-
siih lodeh lijjii? Ooinijd-uv tij loddešlaajâid, moh láá taan sijđoost?

Lädikuávská Vuorâččâs  Tuáršu  Pyeidicissááš  Paaccâhčäšni Stuorrâlodde

Iveaaigij 
molsomist cevzim 

váátá ennuv ročomuš 
ellein.  

Maaŋgah elleeh ferttejeh 
čuággiđ väriraavvâd täälvi 

várás. Meiddei tälvisoksâm 
šoddâdem kuulât ennuv 

energia.

Roskeh láá 
varâliih luándun 
já luánduelleid.    

Tain piäsá luándun maŋgâ 
háitulii amnâs. Elleeh sättih 

jurdeđ ruuskijd purâmuššân já 
puurrâđ taid. Ton lasseen elleeh 

sättih surruđ ruskijd.

Elleid ferttee adeliđ 
pessimráávhu.  

Laavâ mield maggaargin 
pessejeijee lode ij uážu hemâdiđ, 
já ovdâmerkkân luudij čuávvum 

ij uážu hemâdiđ luudijd.

MUŠTE TÄID!

Luándu lii luánduellei 
päikki.  
Luándust jottee elleid kalga 
tipteđ eelliđ ráávhust. Luándust 
ässee elleid ij uážu kuoskâđ ige 
taid uážu lojodiđ. Laahâ kiäldá 
luánduellee väldim jielâhin. 
Ton lasseen laahâ kenigit išediđ 
luánduvárásii ellee. 

Tiivrijn lii keessiv 
eromâš tehálâš 

rooli.  
Uási tain fäälih purrâmâš 

eres šlaajáid, uási tain vist 
kavjejeh šaddoid.



T aat vihko lii arâšoddâdmân uáivildum tiätu- já pargopittá
pakkeet ive 2024 Ellei oho fáádást, aldaluándu ellein. Materiaal 
puáhtá kevttiđ máttááttâsâst pirrâ ive. Amnâstuv puáhtá kevttiđ 

meid eereeb iärrás kerhotoimâmist. 

Amnâstuv puáhtá tiiláđ nuuvtá čujottâsâst sey@sey.fi. Uápásmuu 
meid mii digimateriaaláid čujottâsâst www.sey.fi/lisaa-lahiluonnon-­
elaimista. Siämmáá čujottâsâst kávnojeh meid eres máttááttâsân 
hiäivuliih materiaaleh sehe taan oppâmvihko käldeetiäđuh.

Ellei okko lii teemaokko, mii viättoo jyehi ive 4.−10. roovvâdmáánust. 
Oho vuossâmuš peivi lii almugijkoskâsâš Ellei peivi. Suomâst Ellei 
okko lii viettum ive 1959 rääjist. Ton uárnejeijee lii lamaš Suomâ 
elleisuojâlemservi SEY. 

SEY lii Suomâ stuárráámus elleisuojâlemservi já elleisuojâlem 
äššitobdee. SEY toimâsuárgán kuleh puoh elleeh, já litto tuáimá pirrâ 
Suomâ.


